
	1. [bookmark: _Hlk77690147]««ԻՍԹԵՔ ԱՐ» սահմանափակ պատասխանատվությամբ ընկերությանը «ԱԼՅԱՆՍ» ազատ տնտեսական գոտու շահագործողների ռեեստրում ներառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	Ընդունվել է։

	2. [bookmark: _Hlk110002444]Ելնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներից, համաձայն որոնց՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը՝ Նախագծի 1-ին կետում «ռեեստրում» բառից հետո անհրաժեշտ է լրացնել «(այսուհետ՝ շահագործողների ռեեստր)» բառերը:
	Ընդունվել է։

	3. Նախագծի 3-րդ կետի 1-ին ենթակետում «սահմանված» բառն անհրաժեշտ է փոխարինել «հաստատված» բառով՝ հաշվի առնելով այն հանգամանքը, որ Հայաստանի Հանրապետության կառավարության 2019 թվականի հունիսի 6-ի N 727-Ն որոշման (այսուհետ՝ Որոշում) 1-ին կետի 3-րդ ենթակետով նախատեսվում է հաստատել ազատ տնտեսական գոտու շահագործողների ռեեստրում ներառվելու վկայականի տրամադրման, գործողության ժամկետի երկարաձգման և դադարեցման, ինչպես նաև շահագործողի կողմից ներկայացված գործարար ծրագրին ներկայացվող պահանջներն ու գնահատման, ազատ տնտեսական գոտու շահագործողի սկզբնական և հերթական հայտարարագրերի հաստատման և ներկայացման կարգը:
	Ընդունվել է։

	4. Որոշման 1-ին կետի 3-րդ ենթակետով հաստատված կարգի 10-րդ կետի համաձայն՝ հայտը բավարարելու մասին որոշումն ուժի մեջ մտնելուց հետո 2 ամսվա ընթացքում հայտատուն և կազմակերպիչը կնքում են պայմանագիր: Կազմակերպիչը պայմանագրի պատճենը տրամադրում է լիազոր մարմնին: Պայմանագրի պատճենն ստանալուց հետո լիազոր մարմինը 2 աշխատանքային օրվա ընթացքում հայտատուին է տրամադրում ազատ տնտեսական գոտու շահագործողների ռեեստրում ներառվելու վկայական: 
Հաշվի առնելով վերոգրյալը և նկատի ունենալով այն հանգամանքը, որ Նախագծին կից ներկայացված հիմնավորումից պարզ է դառնում, որ ազատ տնտեսական գոտու շահագործողների ռեեստրում ներառվելու համապատասխան հայտը ներկայացվել է «ԻՍԹԵՔ ԱՐ» սահմանափակ պատասխանատվությամբ ընկերության կողմից կողմից՝ Նախագծի 3-րդ կետի 1-ին ենթակետում «ԷԼՍԱ» բառն անհրաժեշտ է փոխարինել «ԻՍԹԵՔ ԱՐ» բառերով:
	Ընդունվել է։





